
ҚАЗАҚСТАН РЕСПУБЛИКАСЫНЫҢ  

ҰЛТТЫҚ БАНКІ 

№ 40    БАСПАСӨЗ Р Е Л И З І
 2011 жылғы 6 желтоқсан
Қаржы нарығындағы ахуал туралы
1. Инфляция 
Қазақстан Республикасы Статистика агенттігінің ресми деректері бойынша инфляция 2011 жылғы қарашада 0,6% (2010 жылғы қарашада – 0,8%) деңгейде қалыптасты. Азық-түлік тауарларының бағасы 0,8% (өсуі – 1,2%), азық-түлікке жатпайтын тауарлар – 0,4% (өсуі –  0,6%) және ақылы қызмет көрсету 0,4% (өсуі – 0,4%) өсті. 

Азық-түлік тауарлары нарығында өткен айда көп дәрежеде ет және ет өнімдері –  3,2%, оның ішінде сиыр еті –  4,9%, қой еті –  4,0%, жылқы еті – 2,8%, жұмыртқа – 2,9%, сүт өнімдері – 1,0% қымбаттады. Жарманың бағасы 2,4%, жемістер мен көкөністер – 0,1%, қант – 9,6% төмендеді.
Азық-түлікке жатпайтын тауарлар тобында бензиннің бағасы 0,1%, дизель отыны – 0,3% өсті.

Ақылы қызмет көрсету құрылымында тұрғын үй-коммуналдық саласындағы қызметке ақы төлеу 0,4% өсті. Бұл ретте қоқыс жинауға тарифтер – 2,2%, қатты отын – 2,2%, ыстық су – 1,6%, тұрғын үйді жалға алу – 0,3% ұлғайды. Ақылы қызмет көрсету арасында теміржол көлігі қызметінің тарифтері 1,4% өсті.

2011 жылғы 11 айда инфляция 7,0% (2010 жылғы қаңтар-қарашада – 7,1%) болды.

2011 жылғы қаңтар-қарашада инфляция қарқынының сақталуы азық-түлік тауарларының қымбаттауына себепші болды, олардың бағасы осы кезеңде 8,8% (2010 жылғы қаңтар-қарашада – 8,7%) өсті. Азық-түлікке жатпайтын тауарлар  4,8% (5,1%) және ақылы қызмет көрсету –  7,1% (6,7%) қымбаттады (1-график). 
1-график 
2010 және 2011 жж. қаңтар-қарашадағы инфляция және оның құрамдас бөліктері

2011 жылғы қарашада  инфляция жылдық көрсетуде 7,8% (2010 жылғы желтоқсанда – 7,8%) болды. Азық-түлік тауарлары 10,2% (10,1%), азық-түлікке жатпайтын тауарлар –  5,3% (5,5%), ақылы қызмет көрсету – 7,2% (6,8%) қымбаттады.

2. Халықаралық резервтер және ақша агрегаттары.
2011 жылғы қарашада Ұлттық Банктің халықаралық резервтері төмендеді. Ұлттық Банктің жалпы халықаралық резервтері 32,2 млрд. АҚШ долл. дейін 1,4%-ға төмендеді (жыл басынан өсуі – 13,8%). Ұлттық Банктің таза халықаралық резервтері де 1,4%-ға төмендеп, 31,6 млрд. АҚШ долл. құрады (жыл басынан өсуі – 14,1%). Үкіметтің сыртқы борышына қызмет көрсету, Ұлттық қордың активтерін алтынвалюта резервтерінің шоттарынан толықтыру Үкіметтің Ұлттық Банктегі шоттарына валютаның түсуімен және банктердің Ұлттық Банктегі корреспонденттік шоттарындағы шетел валютасындағы қалдықтардың ұлғаюымен ішінара бейтараптандырылды. Таза валюталық активтер 2011 жылғы қарашада 1,5%-ға төмендеді. Алтындағы активтер әлемдік нарықтардағы оның бағасының төмендеуі нәтижесінде 0,8%-ға азайды.
2011 жылғы қарашада Ұлттық қордың шетел валютасындағы активтерін (алдын ала деректер бойынша 43,3 млрд. АҚШ долл.) қоса алғанда тұтастай елдің халықаралық резервтері 0,6% өсіп, 75,4 млрд. АҚШ долл. құрады (жыл басынан 27,3%-ға өсу).
2011 жылғы қарашада ақша базасы 3,3%-ға тарылып, 2964,3 млрд. теңге құрады (жыл басынан кеңеюі – 15,2%). Тар ақша базасы, яғни екінші деңгейдегі банктердің Ұлттық Банктегі мерзімді депозиттерін есептемегендегі ақша базасы 2836,7 млрд. теңгеге дейін 1,3%-ға тарылды.
2011 жылғы қазанда ақша массасы аздап 0,03%-ға 9818,5 млрд. теңгеге дейін төмендеді (жыл басынан өсуі – 15,7%). Айналыстағы қолма-қол ақша көлемі де 0,03%-ға төмендеп, 1260,2 млрд. теңгені құрады (жыл басынан өсуі – 9,7%). 2011 жылғы қазанда банк жүйесіндегі депозиттер 0,02%-ға 8558,2 млрд. теңгеге дейін төмендеді (жыл басынан өсуі – 16,7%). Ақша массасы құрылымындағы депозиттердің үлесі депозиттердің, сол сияқты айналыстағы қолма-қол ақшаның аздап төмендеу қарқынының салдарынан 2011 жылғы қыркүйекпен салыстырғанда 2011 жылғы қазанда 87,2%-ға деңгейінде өзгеріссіз қалды.

Ақша мультипликаторы 2011 жылғы қыркүйектегі 3,41-ден 2011 жылғы қазанның қорытындысы бойынша 3,20-ға дейін төмендеді, бұл 2011 жылғы қазанда тіркелген ақша базасының кеңеюі аясында ақша массасының біршама төмендеуіне байланысты болды.
3. Валюта нарығы 

2011 жылғы қарашада теңгенің АҚШ долларына қатысты бағамы 1 доллар үшін 147,20–148,22 теңге ауқымында ауытқыды. 2011 жылғы қарашада теңге 0,1% нығайды және айдың аяғында теңгенің биржалық бағамы бір доллар үшін 147,69 теңге болды.

2011 жылғы қарашада Қазақстанның Қор биржасындағы биржалық операциялардың көлемі қосымша сауда-саттықтардағы мәмілелерді ескергенде 2011 жылғы қазанмен салыстырғанда 1,5% өсті және 5,0 млрд. АҚШ долл. болды. Биржадан тыс валюта нарығындағы операциялардың көлемі 20,6% азайды және 1,8 млрд. АҚШ долл. болды.

Тұтастай алғанда ішкі валюта нарығындағы операциялардың көлемі 5,3% азайды және 6,7 млрд. АҚШ долл. құрады. 2011 жылғы қарашада Ұлттық Банк валюта биржасында негізінен шетел валютасын нетто-сатып алушы болды.
4. Мемлекеттік бағалы қағаздар нарығы
2011 жылғы қарашада Қаржы министрлігінің мемлекеттік бағалы қағаздарын орналастыру бойынша 5 аукцион болды. Оларда 12 айлық МЕККАМ (5,6 млрд. теңге), 5 жылдық МЕОКАМ (10 млрд. теңге), 14 және 15 жылдық МЕУКАМ (тиісінше 17 млрд. теңге және 2 млрд. теңге), 11 жылдық МЕУЖКАМ (14 млрд. теңге) орналастырылды.

Орналастырылған бағалы қағаздар бойынша тиімді кірістілік 12 айлық МЕККАМ бойынша – 1,66%, 5 жылдық МЕОКАМ бойынша – 3,02%, 14 және 15 жылдық МЕУКАМ бойынша – 5,00%, 11 жылдық МЕУЖКАМ бойынша инфляция деңгейінен  0,01% жоғары болды.
Қаржы министрлігінің айналыстағы бағалы қағаздарының көлемі өткен аймен салыстырғанда 0,5%-ға ұлғайып, 2011 жылғы қарашаның аяғында 1969 млрд. теңге болды.
Қазақстан Ұлттық Банкінің қысқа мерзімді ноттары. 

Ұлттық Банк ноттары эмиссиясының көлемі 2011 жылғы қарашада 2011 жылғы қазанмен салыстырғанда  79,9%  ұлғайып, 42,9 млрд. теңгені құрады.

Бұл ретте 3 айлық ноттарды орналастыру бойынша 2 аукцион (30,1 млрд. теңге және 5,3 млрд.долл.) және 6 айлық ноттарды орналастыру бойынша 1 аукцион (7,5 млрд. теңге) өтті. 
Орналастырылған ноттар бойынша тиімді кірістілік 3 айлық ноттар бойынша 1,01%, 6 айлық ноттар бойынша 1,46%-ды құрады. 

Айналыстағы ноттардың көлемі 2011 жылғы қазанмен салыстырғанда 22,6%-ға төмендеп, 2011 жылғы қарашаның аяғында 501,7 млрд. теңге болды.
5. Банкаралық ақша нарығы
2011 жылғы қазанда орналастырылған банкаралық депозиттердің жалпы көлемі 2011 жылғы қыркүйекпен салыстырғанда 1822,5 млрд. теңгені құрап, 26,4% азайды.

Орналастырылған банкаралық теңгелік депозиттердің көлемі 61,8%-ға азайып, 407,1 млрд. теңге (орналастырылған депозиттердің жалпы көлемінің 22,3%) болды. Бұл ретте орналастырылған банкаралық теңгелік депозиттер бойынша орташа алынған сыйақы ставкасы қазанда 0,66%-дан 0,69%-ға дейін өсті.

Ұлттық Банктің банктерден тартқан депозиттерінің көлемі 2011 жылғы қыркүйекпен салыстырғанда 2011 жылғы қазанда 379,5 млрд. теңгеге дейін 62,7% азайды.

2011 жылғы қыркүйекпен салыстырғанда қазанда доллармен орналастырылған депозиттердің көлемі 4,0%-ға ұлғайып, 8,1 млрд. АҚШ долл. (орналастырылған депозиттердің жалпы көлемінің 65,6%) құрады. Доллармен орналастырылған депозиттер бойынша орташа алынған сыйақы ставкасы қазанда 0,16%-дан 0,14%-ға дейін өзгерді.

2011 жылғы қазанда еуромен орналастырылған депозиттердің көлемі 0,8 млрд. еуроны құрап, 13,1%-ға (орналастырылған депозиттердің жалпы көлемінің 8,4%) азайды. Еуромен орналастырылған депозиттер бойынша орташа алынған сыйақы ставкасы 0,77%-дан 0,76%-ға дейін төмендеді.

Ресей рублімен орналастырылған депозиттердің көлемі 2011 жылғы қазанда 14,5 млрд. рубльді құрап, 20,8% азайды (орналастырылған депозиттердің жалпы көлемінің 3,7%). Рубльмен орналастырылған депозиттер бойынша орташа алынған сыйақы ставкасы 3,63%-дан 3,76%-ға дейін көтерілді.

Шетел валютасындағы банкаралық депозиттердің үлесі 2011 жылғы қазанда орналастырылған депозиттердің жалпы көлемінен 56,9%-дан 77,7%-ға дейін ұлғайды. Резидент емес банктерде орналастырылған шетел валютасындағы депозиттердің үлесі 55,2%-дан 77,1%-ға дейін ұлғайды. 
6. Депозит нарығы
2011 жылғы қазанда депозиттік ұйымдардағы резиденттер депозиттерінің жалпы көлемі өзгерген жоқ және 8558,2 млрд. теңгені құрады (жыл басынан 16,7%-ға өскен). Заңды тұлғалардың депозиттері 5962,0 млрд. теңгеге дейін 0,5% төмендеді, жеке тұлғалардың салымдары 2596,2 млрд. теңгеге дейін 1,0% өсті. 

2011 жылғы қазанда шетел валютасындағы депозиттердің көлемі 2903,6 млрд. теңгеге дейін 3,1% ұлғайды, ұлттық валютада 5654,6 млрд. теңгеге дейін 1,6% төмендеді. 2011 жылғы қазанда теңгедегі депозиттердің үлес салмағы 2011 жылғы қыркүйекпен салыстырғанда 67,1%-дан  66,1%-ға дейін азайды.

2011 жылғы қазанда банктердегі халықтың салымдары (резидент еместерді қоса есептегенде) 2629,4 млрд. теңгеге дейін 0,9%-ға өсті (жыл басынан өсуі 16,9%). Халықтың салымдары құрылымында теңгедегі депозиттер 1489,6 млрд. теңгеге дейін 1,5%-ға төмендеді, шетел валютасындағы депозиттер 1139,8 млрд. теңгеге дейін 4,4%-ға ұлғайды. Нәтижесінде теңгедегі депозиттердің үлес салмағы 58,1%-дан 56,7%-ға дейін төмендеді.
2011 жылғы қазанда банктік емес заңды тұлғалардың теңгедегі мерзімді депозиттері бойынша  орташа алынған сыйақы ставкасы 2,3% құрады (2011 жылғы қыркүйекте 3,0%), ал жеке тұлғалардың депозиттері бойынша – 8,3% (8,6%).
7. Кредит нарығы
2011 жылғы қазанда банктердің экономиканы кредиттеуінің жалпы көлемі 0,3% өсіп, 8444,4 млрд. теңге құрады (жыл басынан өсуі 11,2%). 

Ұлттық валютадағы кредиттердің көлемі 5379,6 млрд. теңгеге дейін 1,0% өсті, шетел валютасында 3064,8 млрд. теңгеге дейін 1,0% төмендеді. 2011 жылғы қазанда теңгедегі кредиттердің үлес салмағы 2011 жылғы қыркүйекпен салыстырғанда 63,2%-дан 63,7%-ға дейін өсті.
2011 жылғы қазанда ұзақ мерзімді кредиттеу 6971,5 млрд. теңгеге дейін 
0,2%-ға өсті, қысқа мерзімді – 1472,9 млрд. теңгеге дейін 0,4% өсті. 2011 жылғы қазанда ұзақ мерзімді кредиттердің үлес салмағы өзгермеді және 2011 жылғы қыркүйектегі деңгейде (82,6%) қалды.
2011 жылғы қазанда заңды тұлғаларға кредиттер көлемі өзгермеді және 6155,9 млрд. теңге құрады, жеке тұлғаларға – 2288,5 млрд. теңгеге дейін 1,1% өсті. Жеке тұлғаларға кредиттердің үлес салмағы 2011 жылғы қазанда 2011 жылғы қыркүйекпен салыстырғанда 26,9%-дан 27,1%-ға дейін өсті. 
2011 жылғы қазанда шағын кәсіпкерлік субъектілерін кредиттеу 1349,5 млрд. теңгеге дейін 0,4% төмендеді, бұл экономикаға кредиттердің жалпы көлемінің 16,0% құрайды.
Банктердің экономикаға кредиттерінің неғұрлым айтарлықтай сомасы салалық бөлуде сауда (жалпы көлемдегі үлесі – 20,3%), өнеркәсіп (11,5%), құрылыс (17,8%), көлік (4,0%) және ауыл шаруашылығы (3,4%) сияқты салаларға тиесілі.

2011 жылғы қазанда банктік емес заңды тұлғаларға ұлттық валютамен берілген кредиттер бойынша орташа алынған сыйақы ставкасы 11,2% (2011 жылғы қыркүйекте – 11,3%), жеке тұлғалардікі – 19,7% (19,2%) болды. 

8. «Қазақстан Республикасының кейбір заңнамалық актілеріне валюталық реттеу және валюталық бақылау мәселелері бойынша өзгерістер мен толықтырулар енгізу туралы» Қазақстан Республикасы Заңының жобасы туралы  
Сыртқы сауда қызметін жүзеге асыру кезінде Қазақстанда әкімшілік кедергілердің бар екенін сипаттайтын көрсеткіштерді жақсарту, сондай-ақ «Валюталық реттеу және валюталық бақылау туралы» Қазақстан Республикасы Заңының нормаларын «Жеке тұлғалардың кеден одағының кеден шекарасы арқылы қолма-қол ақша қаражатын және (немесе) ақша құралдарын өткізу тәртібі туралы халықаралық шартқа (2011 жылғы 17 қаңтардағы № 389 Қазақстан Республикасының Заңымен ратификацияланған) сәйкес келтіру мақсатында Ұлттық Банк «Қазақстан Республикасының кейбір заңнамалық актілеріне валюталық реттеу және валюталық бақылау мәселелері бойынша өзгерістер мен толықтырулар енгізу туралы» Қазақстан Республикасы Заңының жобасын әзірледі. 

Осы заң жобасы тауарларды кедендік ресімдеу кезінде сыртқы экономикалық қызметтің қатысушылары ұсынатын құжаттар тізбесінен мәміле паспортын алып тастауды, валюталық реттеу рәсімдерін нақтылауды және резиденттердің валюталық операциялардың жекелеген түрлерін жүзеге асыру тәртібін жеңілдетуді көздейді. 2011 жылғы желтоқсанда аталған заң жобасын Қазақстан Республикасы Парламентінің Сенаты мақұлдап, қазіргі кезде оған қол қоюға дайындау рәсімдері өткізіліп жатыр.  

		2010 жыл		7.1		8.7		5.1		6.7

